
Abstrak: Buku ini disusun sebagai himpunan doa-doa yang dapat
menjadi sumber inspirasi dan kekuatan bagi kita dalam setiap
perjalanan hidup. Tujuan buku ini adalah untuk membantu imam-
imam yang mungkin terdiri daripada mereka yang bergelar ketua
keluarga, suami, bapa, anak lelaki, anak sulung atau sesiapa sahaja
yang memimpin keluarga, kumpulan, jemaah dan orang awam untuk
membaca doa, khususnya selepas solat atau pada bila-bila masa dan
di mana-mana tempat yang bersesuaian serta mustajab doa.
Doa adalah jambatan yang menghubungkan hati manusia dengan
Yang Maha Kuasa. Dengan harapan agar setiap doa yang kita
panjatkan mendapat redha-Nya, semoga setiap doa yang terangkai di
sini menjadi cahaya dalam setiap langkah kita.

Kata kunci: Kebenaran, Khusnul Khotimah, Pengampunan, Rahmat
dan Tawakkal

Prakata

Tatkala kami memulakan langkah kami dalam
menyusun himpunan doa ini, kami mengucapkan
rasa Syukur kehadrat llahi, Allah Yang Maha Pengasih
lagi Maha Penyayang, yang telah memberikan
petunjuk dan kekuatan kepada kami dalam usaha ini.
Dengan penuh rasa pengabdian kepada-Nya, kami
dengan ihklas mempersembahkan naskah himpunan
doa ini sebagai satu usaha untuk memperkukuhkan
hubungan kita sebagai hamba dengan Yang Maha
Esa. Kami juga ingin berterima kasih kepada semua
yang terlibat dalam menjayakan naskah himpunan
doa ini secara langsung dan tidak langsung. Semoga
doa-doa yang terkandung di dalam naskhah ini
menjadi amalan kita bersama dan menjadi sumber
untuk keberkatan dan manfaat bagi kita semua.
Selamat membaca dan mengamalkannya. Semoga
Allah sentiasa merahmati setiap apa yang kita
usahakan.

Pendahuluan

Dengan penuh rasa syukur kepada Tuhan Yang Maha
Esa, buku ini disusun sebagai himpunan doa-doa
yang dapat menjadi sumber inspirasi dan kekuatan
bagi kita dalam setiap perjalanan hidup.

Tujuan buku ini adalah untuk membantu imam-
imam yang mungkin terdiri daripada mereka yang
bergelar ketua keluarga, suami, bapa, anak lelaki,
anak sulong atau sesiapa sahaja yang memimpin
keluarga, kumpulan, jemaah, dan orang awam untuk
membaca doa khususnya selepas solat atau bila-bila
masa dan di mana-mana tempat yang bersesuaian
dan mustajab doa.

Doa adalah jambatan yang menghubungkan hati
manusia dengan Yang Maha Kuasa. Dengan harapan
agar setiap doa yang kita panjatkan mendapat
perkenan dan redha-Nya, semoga setiap doa yang
dikongsikan di sini menjadi cahaya dalam setiap
langkah kita.

“Berdoalah kepadaku, nescaya akan kuperkenankan
bagimu”

ADAB-ADAB
BERDOA
SELEPAS SOLAT

Sebelum Berdoa

Menutup aurat dan berpakaian elok (pakaian lepas
solat).

Masih dalam keadaan berwuduk.

Memilih tempat dan lokasi yang sesuai (masih kekal
di tempat solat).

Memilih masa yang sesuai (selepas solat).

Semasa Berdoa

Duduk antara dua sujud dan mengadap kiblat ketika
berdoa (menyerong sedikit kekanan jika bersama
makmum).

Tidak terburu-buru dan terkejar-kejar.

Merendah hati dan khusyuk serta mengharap kepada
Allah.

Menyebut khusus permintaan yang diinginkan
perkara yang baik-baik.

Mengangkat tangan dengan sempurna dan menadah
ke langit.



Permbuka Doa




SELAWAT KE ATAS NABI
MUHAMMAD

*Boleh dimulakan dengan selawat atas Nabi junjungan dahulu

kemudian baru dibaca mana-mana salah satu pembuka doa
puji-pujian Allah seperti di muka surat seterusnya.

Himpunan Doa Awalan “Allahumma”




DOA SOLAWAT MUNJIYAT

Ya Allah limpahkanlah rahmat ke atas junjungan
kami, Nabi Muhammad dan ke atas ahli
keluarga Baginda, Dengan keberkatan selawat
itu selamatkanlah kami dari segala ketakutan
dan kerosakan, dengan keberkatan selawat itu
tunaikanlah segala hajat kami, dengan keberkatan
selawat itu sucikanlah kami dari segala kejahatan,
dengan keberkatan selawat itu angkatkanlah
darjat kami kepada darjat yang tertinggi, dengan
keberkatan selawat itu sampaikanlah kami
kepada matlamat yang sempurna dalam semua
kebaikan sewaktu hidup dan setelah mati.

Himpunan Doa Awalan “Rabbana”




DOA TETAP HATI

Wahai Tuhan kami, janganlah Engkau jadikan hati
kami berpaling setelah Engkau berikan petunjuk
kepada kami dan anugerahkanlah kepada kami

rahmat dari hadratMu. Sesungguhnya Engkau Maha
Pemberi.

Ya Tuhan kami, terimalah daripada kami (amalan
kami), Sesungguhnya Engkau Maha Mendengar lagi
Maha Mengetahui.

70

